
						વિકિસ્રોતમાંથી

					

					


					
					
					આ પાનું પ્રમાણિત થઈ ગયું છે.


કાળો પટો કોઈ, કો’ સોનેરી, કોઈ રડાવે ને કોઈ હસાવે:

અશ્રુ સૂક્યાં ના હાસ્ય થયું ત્યાં, હાસ્ય પછી અશ્રુ પલમાં પડે છે!



નયન હસે છે, સ્મિત મુખડે છે, પ્રહર્ષ પ્રફુલ્લિત હૈયું કરે છે:

તે મુજ સ્થિતિ નિત્ય રહે ના, આનંદ ઉભરા કાલ હશે ના!



ઝિંદગીનો છે રણનો રસ્તો, શુષ્ક અને જલહીન તપેલો:

પુષ્પ ખીલેલાં ત્યાં નહિ મળશે, મળશે તે ક્ષણમાં કરમાશે!



જે દિલ ફૂલથી બહુ મલકાશે, જે હૈયેથી અતિ હર્ષ થાશે,

તે હૈયે કાંટો તુર્ત ભોંકાશે, તે હૈયું ભોળું તુર્ત ચીરાશે!



દુનિયાના આ પ્રવાસની મધ્યે સુખ લેવાનું તે લ્હાવો ખરે છે:

નાચ તો વ્હાલા! નાચ રસીલા! કુમકુમથાપા દે હૈયામાં!



હાસ્યવિરાજિત આનંદાશ્રુ પ્રેમીનાં પ્રેમીલાં નયને વસજો!

અથવા અશ્રુ અનુકંપાનાં હાસ્ય ભૂંસી પ્રેમીને મળજો!



જીવનદોરી બનત અકારી પ્રેમ સંયોજિત હોત નહીં તો!

એ જ સત્ય છે, તો મુજ આયુ પ્રેમ તૂટ્યા પછી ક્ષણમાં તૂટો હો!



પણ નિષ્કલંક ને વત્સલ પ્રેમી પ્રેમનશે ચકચૂર થયેલાં:

મધુર સ્વપ્ન સૌ ઊડી જવાથી આશાભંગથી બહુ છે રોયાં!



પ્રેમ ઉપર વિશ્વાસ ધરીને સ્વસ્થ હૃદય નિઃશંક સૂવે તે,

કદી જો કપટથી દુભાય નહીં, તો સુભગ અને સુખવાળું ખરે છે!



પણ જનહૃદયે પ્રેમ વસે છે, પ્રેમીને તો મુજ આશિષ એ છે:

‘પ્રેમરવિ સૌ હૃદયે પ્રકાશો, સ્નેહશશી સૌ પર અમૃત ઢોળો!’

૨૧-૮-’૧૮૯૩











પ્રેમનું પૃથ્થકરણ








મુકે નિઃશ્વાસો તે હૃદય દુખડાંનાં નહિ નહીં!

રડે, ખરે અશ્રુ, નયન પલળેલાં, દિલ સૂકાં!

ઘડી પ્રેમી સાથે લટપટ બની ગેલ કરતાં,

પછી ‘વ્હાલી’ ‘પ્યારી’ ‘પ્રિયતમ’ ‘પિયુ’ નામ જ રહે!



નમે સૌ દેવોને, હૃદય ન નમ્યું કોઈ સુરને!

કરે પ્રીતિ સૌથી, જીગરવત એકે નહિ નહીં!

બધાં નેત્રો વ્હાલાં, નયન પ્રિયનાં માત્ર પ્રિય ના!

પડે કો’ બન્ધે તો નહિ નહિ નહીં સ્થાનગણના!






કલાપીનો કેકારવ/૭૮











[image: ]

[image: ]

"https://gu.wikisource.org/w/index.php?title=પૃષ્ઠ:Kalapino_Kekarav.pdf/૨૫&oldid=167471" થી મેળવેલ


					શ્રેણી: 	પ્રમાણિત




				

			
			
		

		
			

		 આ પાનામાં છેલ્લો ફેરફાર ૨૧ ઓગસ્ટ ૨૦૨૨ના રોજ ૧૨:૫૮ વાગ્યે થયો.
	આ લખાણ Creative Commons Attribution-ShareAlike License હેઠળ ઉપલબ્ધ છે;
વધારાની શરતો લાગુ પડી શકે છે.
વધુ માહિતી માટે વપરાશની શરતો જુઓ.



		ગોપનિયતા નીતિ
	વિકિસ્રોત વિષે
	દાવેદારી ઇનકાર
	આચારસંહિતા
	ડેવલપર્સ
	આંકડાકીય માહિતી
	કૂકી માહિતી
	મોબાઈલ દેખાવ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







